
 

 

 

 

ᑭᒃᑯᑐᐃᓐᓇᓄᑦ ᑐᓴᒐᒃᓴᖅ 

ᖃᓂᒪᓐᓇᖅ ᐊᒻᒪ ᐋᓐᓂᐊᕇᒃᑯᑎᒧᑦ ᑲᐱᔭᐅᓂᖅ ᓄᓇᕗᒻᒥ 

ᐱᒋᐊᕐᕕᖓ: ᐊᑦᑑᕝᕙ 28, 2021 

ᐃᓱᓕᕝᕕᖓ:  ᑎᓰᕝᕙ 31, 2021 

ᓄᓇᕘᓕᒫᒧᑦ 90 ᑎᑦᑕᑯᓗᐃᑦ 

ᖃᓂᒪᓐᓇᐅᓕᕐᒥᖕᒪᑦ ᐊᒻᒪ ᐊᑲᐅᓛᖑᕗᖅ ᐃᓕᖕᓂᒃ ᓴᐳᑎᔭᕆᐊᒃᓴᖅ ᐃᓚᑎᓪᓗ ᐋᓐᓂᐊᕇᒃᑯᑎᒧᑦ 

ᑲᐱᔭᐅᑐᐊᕈᔅᓯ.  

ᓄᓇᕗᒻᒥᐅᓕᒫᑦ ᐊᕐᕕᓂᓕᖕᓄᑦ ᑕᖅᑭᓄᑦ ᐅᖓᑖᓂᑦ ᑲᐱᔭᐅᖁᔭᐅᖃᑕᐅᖁᔭᐅᕗᑦ 

ᐋᓐᓂᐊᕇᒃᑯᑎᒧᑦ. ᓄᓇᕗᒻᒥᐅᓕᒫᑦ ᐅᑭᐅᓖᑦ 12ᓂᑦ ᐅᖓᑖᓄᓪᓗ ᑲᐱᔭᐅᖃᑕᐅᔪᓐᓇᖅᑐᑦ ᐊᒻᒪᓗ 

ᐋᓐᓂᐊᓕᕇᒃᑯᑎᒧᑦ ᓄᕙᕐᔪᐊᕐᓇᖅ-19ᒧᑦ ᑲᐱᔭᐅᖃᑕᐅᔪᓐᓇᕐᒥᔪᑦ. ᐊᑦᑕᕐᓇᖏᑦᑐᖅ 

ᐋᓐᓂᐊᓕᕇᒃᑯᑎᒧᑦ ᓄᕙᕐᔪᐊᕐᓇᖅ-19ᒧᓪᓗ ᑲᐱᔭᐅᓗᓂ ᐊᑕᐅᑦᑎᒃᑰᕐᓗᒋᒃ. ᑕᒪᒃᑮᒃ 

ᐋᓐᓂᐊᓕᕇᒃᑯᑎ ᐊᑭᖃᖏᑉᐳᑦ ᐊᑐᐃᓐᓇᐅᓪᓗᓂ ᓄᓇᓖᑦ ᐋᓐᓂᐊᕕᖏᓐᓂᑦ ᓄᓇᕗᒻᒥ, ᐊᒻᒪ 

ᐃᖃᓗᐃᑦ ᐅᖁᒪᐃᓐᓂᕐᓂᐊᕐᕕᖓᓂ, ᐃᒡᓗᕐᔪᐊᖅ 1091.  

ᑖᓐᓇ ᓄᕙᒡᔪᐊᕐᓇᖅ-19−ᒧᑦ ᐋᓐᓂᐊᕈᑕᐅᔪᑦ ᐊᔾᔨᖃᒐᓚᒻᒪᑦ ᐋᓐᓂᐊᕈᑕᐅᖃᑦᑕᖅᑐᓂᑦ 

ᓄᕙᒃᑐᓐᓄᑦ ᐋᓐᓂᐊᓕᖅᓯᒪᔪᓄᓪᓗ, ᐱᒻᒪᕆᐅᕗᖅ ᐃᓄᐃᑦ ᑲᐱᔭᐅᔪᓐᓇᖅᑐᑦ ᖃᓂᒪᓇᕐᒧᑦ 

ᐋᓐᓂᐊᓕᕇᒃᑯᑎᒧᑦ ᐊᒻᒪᓗ ᓄᕙᕐᔪᐊᕐᓇᖅ-19ᒧᑦ ᑲᐱᔭᐅᖁᔭᐅᓪᓚᕆᒃᐳᑦ. ᑕᐃᒪᓐᓇ 

ᐋᓐᓂᐊᖅᑐᓕᕆᔨᓄᑦ ᐊᒃᓱᕈᕐᓇᓗᐊᙱᓐᓂᖅᓴᐅᓂᐊᖅᐳᖅ, ᐱᓗᐊᖅᑐᒥ ᓄᕙᒡᔪᐊᕐᓇᖅ-19−ᓕᖕᒥᑦ 

ᓇᓗᓇᐃᖅᑕᐅᔪᖃᖅᐸᑦ ᓄᓇᓕᖕᓂ.  

ᖃᓂᒪᓐᓇᕐᒧᓪᓗ ᓄᕙᒡᔪᐊᕐᓇᖅ-19−ᒧᓪᓗ ᐋᓐᓂᐊᓕᕇᒃᑯᑏᑦ ᐊᑐᐃᓐᓇᐅᔪᑦ ᓄᓇᓕᓐᓂᑦ 

ᑕᒪᐃᓐᓂᒃ. ᖃᓂᒪᓐᓇᕐᒧᑦ ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᓐᓇᖅᑐᑦ ᖃᖓᑐᐃᓐᓇᒃᑯᑦ 

ᖃᓂᒪᓐᓇᐅᑎᓪᓗᒍ. ᑲᐱᔭᐅᓴᕋᐃᓐᓂᖅᓴᐅᒍᔅᓯ, ᐊᑲᐅᓂᖅᓴᒃᑰᕈᓐᓇᖅᐳᑎᑦ 

ᐊᑦᑕᕐᓇᖅᑐᒦᖏᓐᓂᖅᓴᐅᓕᕐᓗᑎᑦ. ᐃᓚᖏᑦ ᑲᐴᑏᑦ ᐃᓅᓯᓕᒫᕐᒧᑦ ᐊᑐᕈᓐᓇᖅᑐᑦ 

ᐋᓐᓂᐊᓕᕇᒃᑯᑎᒋᔭᐅᓗᑎᑦ, ᑖᓐᓇᓕ ᖃᓂᒪᓐᓇᕐᒧᑦ ᐋᓐᓂᐊᓕᕇᒃᑯᑎᐅᔪᖅ ᐊᕐᕌᑕᒫᖅ 

ᐱᔭᐅᖃᑦᑕᕆᐊᖃᕐᒪᑦ. 

ᓄᕙᕐᔪᐊᕐᓇᖅ-19−ᒧᑦ ᐅᔾᔨᖅᓱᕆᐊᓖᑦ ᐱᔾᔪᑕᐅᓪᓗᑎᒃ, ᐅᖃᓗᖅᑳᖃᑦᑕᕆᐊᖃᕐᓂᐊᖅᑐᒃᓴᐅᕗᓯ 

ᑲᐱᔭᐅᔭᖅᑐᓚᐅᙱᓐᓂᔅᓯᓐᓂᒃ. ᐋᓐᓂᐊᕕᖕᒧᑦ ᐅᖃᓗᖃᑦᑕᕐᓗᓯ ᑐᑭᓯᒋᐊᒃᑲᓐᓂᕈᒪᒍᔅᓯ.  

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐅᑯᐊ ᒪᓕᒃᑕᐅᒋᐊᓕᑦ ᒪᓕᒃᑕᐅᑦᑎᐊᑐᐊᖅᐸᑕ ᑲᑦᑐᕈᑕᐅᔪᓐᓇᕐᒪᑦ ᖃᓂᒪᓐᓇᖅ 

ᓯᐊᒻᒪᒃᑎᕋᔭᕐᓂᖓᓄᑦ, ᓄᕙᕐᔪᐊᕐᓇᖅ-19, ᐊᓯᖏᓪᓗ ᐳᕝᕕᕆᓐᓇᖅᑐᑦ ᖃᓂᒪᓐᓇᐃᑦ: 

• ᐊᖏᕐᕋᖅᓯᒪᑐᐃᓐᓇᕐᓗᑎᑦ ᖃᓂᒪᒍᕕᑦ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᒪᓗᒍ.  

• ᑲᒃᑭᐅᑎᒋᐊᓂᒃᑕᓯ ᐃᕐᖐᓐᓇᖅ ᐊᒃᑕᑰᓯᕝᕕᖕᒧᑦ ᐃᒋᑉᐸᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ 

ᓄᑕᕋᓛᑦ ᖃᓂᒋᔭᖏᓐᓂᑦ.  

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

mailto:dsommerville1@gov.nu.ca

